
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՅԻՍԻ 4-Ի N 526-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1.
	Անհրաժեշտությունը

	
	Նախագիծը մշակվել է ՀՀ Ազգային Ժողովի կողմից 21/01/2022թ. ընդունված և 01/06/2022թ. ուժի մեջ մտնող ««Գնումների մասին» օրենքում լրացումներ և փոփոխություններ կատարելու մասին» ՀՕ-4-Ն օրենքի կիրարկումն ապահովելու նպատակով:

	2.
	Ընթացիկ իրավիճակը և խնդիրները

	
	ՀՀ Ազգային Ժողովի կողմից 21/01/2022թ. ընդունված և 01/06/2022թ. ուժի մեջ մտնող ««Գնումների մասին» օրենքում լրացումներ և փոփոխություններ կատարելու մասին» ՀՕ-4-Ն օրենքով գործող կարգավորումներում կատարվել են փոփոխություններ, որոնց կիրարկման նպատակով անհրաժեշտություն է առաջացել փոփոփոխություններ կատարելու ՀՀ կառավարության 04/05/2017թ. N 526-Ն որոշմամբ հաստատված կարգում:
Փոփոխությունները բովանդակային առումով վերաբերում են հայտի, պայմանագրի և որակավորման ապահովման չափերին և տեսակներին ներկայացվող պահանջներին: Մասնավորապես առաջարկվում է ապահովման չափերը պայմանավորել ոչ թե մասնակիցների գնային առաջարկների, այլ տվյալ գնման առարկայի ձեռք բերման համար պլանավորված նախահաշվային արժեքների հետ, նպատակով ունենալով նվազեցնել ընթացակարգերի արդյունքում առաջանալիք հնարավոր ռիսկերը՝ պայմանավորված ընթացակարգերի ձախողումը և հակամարցկացային համաձայնությունները զսպելու հետ: 
Նախագծով նախատեսվում է նաև բացառել հայտի ապահովմանը վերաբերող փաստաթղթի շտկման հնարավորությունը՝ սահմանելով, որ եթե մասնակցի կողմից ներկայացված հայտում բացակայում է այդ փաստաթուղթը, կամ այն կազմված չէ հրավերի պահանջներին համապատասխան, ապա այդ հայտը ենթակա է մերժման:

	3.
	Տվյալ բնագավառում իրականացվող քաղաքականությունը

	
	Գործող կարգավորումների համապատասխանեցում ««Գնումների մասին» օրենքում լրացումներ և փոփոխություններ կատարելու մասին» ՀՕ-4-Ն օրենքով սահմանված կարգավորումներին:

	4.
	Կարգավորման նպատակը և բնույթը

	
	Նախագծի ընդունմամբ «Գնումների մասին» օրենքի կիրարկումն ապահովող ՀՀ կառավարության 04.05.2017թ. թիվ 526-Ն որոշմամբ հաստատված կարգը կհամապատասխանեցվի ««Գնումների մասին» օրենքում լրացումներ և փոփոխություններ կատարելու մասին» ՀՕ-4-Ն օրենքով սահմանված պահանջներին:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ ֆինանսների նախարարության կողմից:

	6.
	Ակնկալվող արդյունքը

	
	Ապահովել ««Գնումների մասին» օրենքում լրացումներ և փոփոխություններ կատարելու մասին» ՀՕ-4-Ն օրենքի կիրարկումը:

	7․
	Տեղեկատվություն նախագծի ընդունմամբ այլ իրավական ակտերի ընդունման անհրաժեշտության կամ բացակայության մասին

	
	Նախագծի ընդունմամբ այլ իրավական ակտերի ընդունման անհրաժեշտություն չի առաջանում:

	8․
	Տեղեկատվություն՝ լրացուցիչ ֆինանսական միջոցների անհրաժեշտության և պետական կամ տեղական ինքնակառավարման մարմնի բյուջեի եկամուտներում և ծախսերում սպասվելիք փոփոխությունների մասին

	
	Նախագծի ընդունմամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի նախատեսվում:

	9
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ


	
	Նախագիծը չի բխում ռազմավարական ծրագրերից:






